Otvorilo se kino!

       (Korčula, ožujak 1926.)

Danas je bila posebna nedija. Otvorilo se kino i ja san jedva čekala da otac najde vrimena i odmora od posla da moremo poć do grada.

Iza  ruška otac na je reka da se uredimo jer gremo vidit i to čudo. Svi su se brzo spremili, čak i mater koja obično nikad ne priši. Dida je vaze petrolejku, ja san ga odma pitala što će mu lampa, a on mi je reka da je ču' da  je u temu kinu mračno. Ja san se samo nasmijala jer san već odavno vidila da je porebanbi.

Kad smo došli ispri ulaza, bilo je puno svita, kino je bilo prava atrakcija u gradu. Otac je kupi karte i ušli smo unutra. Bilo je stvarno mračno, ipak dida ni toliko skrolozan koliko san ja mislila. Judi su sve više uhodili, bilo ih je, kako bi ono otac reka, ko Kineza. Posli desetak minuti judi su frmali uhodiʼ. Zasvitlila je jedna žućkasta traka koja je bila naciljana na veliki bili lancun. Pojavila se slika i judi na tin slikama su se micali. Iza mene čuli su se uzvici čuda i divljenja. Ma ko ne bi bi oduševjen s ovin, ko da se ovo viđa svaki dan! 
Bilo je stvarno predobro i pantiʼ ću svoj prvi polazak u kino do kraja života. Ma isto evo pišen u dnevnik za svaki slučaj, ako skrolozan ko dida. Johi meni,  mater će se idiʼ ka vidi da san potrošila po sviće koju je valo štedit!
____________________________________
Dijalektizmi (manje poznati):

nedija - nedjelja
ruška – genitiv im. ručak
gremo - idemo
priši - žuri
vaze - uzeo
porebanbi - podjetinjio
skrolozan – sklerozan (zaboravan)
judi - ljudi
frmali - prestali
lancun- plahta
idiʼ se – ljutiti se
valo – valjalo, trebalo

